
Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
An tAcht Oideachais, Alt 24
 De réir an Achta Oideachais tá sé seo a leanas ar fheidhm phearsanra an Bhoird Bhainistíochta:
(1) Faoi réir an ailt seo, féadfaidh Bord Bainistíochta cibé daoine agus cibé líon daoine a cheapadh mar mhúinteoirí agus mar fhoireann eile scoile a mheasfaidh an bord ó am go ham, is gá chun a chumhachtaí agus a fheidhmeanna faoin Acht seo a chomhlíonadh 
agus

(3) Ceapfaidh  Bord Bainistíochta  múinteoirí agus foireann eile, a bheidh le híoc as airgead a sholáthróidh an tOireachtas, agus féadfaidh sé na múinteoirí agus an fhoireann sin a chur ar fionraí nó a dhífhostú, de réir nósanna imeachta a bheidh comhaontaithe ó am go ham idir an tAire, an pátrún, eagraíochtaí aitheanta bainistíochta scoile agus aon cheardchumann aitheanta agus comhlachas foirne atá ionadaitheach do mhúinteoirí nó d'fhoireann eile, de réir mar is cuí <0}
Bíonn an Bord freagrach as ceapadh agus dífhostú múinteoirí, ardú céime inmheánach na foirne agus nósanna imeachta casaoide agus gearáin. Déanann an Bord bainistíochta a lán de na feidhmeanna pearsanra seo a dháileadh ar an bpríomhoide. Faoi alt 23 (2) (a) "beidh an Príomhoide freagrach as bainistíocht na scoile ó lá go lá, lena n-áirítear múinteoirí agus foireann eile na scoile a threorú agus a stiúradh, agus beidh sé nó sí cuntasach don bhord as an mbainistíocht sin” (Lámhleabhar  an Oideachais Bhunscoile, Mír 2.16)
Saincheisteanna an Bhoird Bhainistíochta 

· Teidlíocht daoine a cheapadh...
· Míniú an phoist - dualgais, freagrachtaí, taithí agus inniúlachtaí riachtanacha...
· Nósanna imeachta earcaíochta
· Ceapadh agus conradh – cén conradh a úsáidfear? Téarmaí, faomhadh na nGardaí, deimhniú leighis, fad an phoist, tuarastal agus coinníollacha...sinsearacht...
· Cé atá freagrach as a chinntiú go dtuigeann sé/sí a ról, f(h)reagrachtaí, iompraíocht chuí...
· Ionduchtú/Oiliúint – cé a dhéanfaidh cinnte go ndéantar iad sin? 
· Ballraíocht an cheardchumainn...
· Cé a labhróidh leis a leithéid d’fhoireann faoin Ráiteas Sláinte agus Sábháilteachta, polasaithe chun cosc a chur ar Mhí-Úsáid Leanaí, Mí-úsáid Substaintí, Frithbhulaíocht, an Cód Iompair...?
· Cad iad na socruithe atá i bhfeidhm má tá an ball foirne tinn, ar saoire, ar shaoire de shaghas éigin eile?
Cé a chuimsítear sa chatagóir seo? 
· An rúnaí? 
· An t-airíoch? 
· Cúntóirí riachtanas speisialta? 
· Cúntóirí ranga? 
· Foireann lónadóireachta? (scoileanna speisialta)
· Foireann glantóireachta?
· Tuismitheoirí atá ann ar bhonn deonach? 
· Múinteoirí ócáideacha (Ceol, Corpoideachas,Caint & Drámaíocht...)
· Traenálaithe?
B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Conas a chuirtear pearsanra mar seo in aithne do phobal na scoile – an fhoireann, na tuismitheoirí, na daltaí? Cén t-ainm a thabharfaidh daltaí ar na daoine sin?
· Conas a eagrófar cláir ama na ndaoine sin agus cé a dhéanfaidh monatóireacht ar a gcuid oibre?
· Nósanna imeachta maidir le tuairisc a dhéanamh – le cén duine? Conas? Cé chomh minic...?
· Cá mbeidh an lón ag an bhfoireann thacaíochta?
· Cad iad na tuairiscí daltaí a bheidh ar fáil don fhoireann thácaíochta?
· Conas a chuirfidh an fhoireann a riachtanais in iúl do gach duine acu m.sh. an t-airíoch, an rúnaí...?
· An mbeidh eochracha na scoile/codanna den scoil ag an bpearsanra sin?
· Cad a tharlaíonn nuair a dhúntar an scoil do laethanta inseirbhíse, laethanta saoire 7rl? 

· An mbeidh an fhoireann thacaíochta ag an scoil uaireanta, nuair a bhíonn an fhoireann teagaisc ar saoire m.sh. i rith na laethanta saoire, ag an deireadh seachtaine 7rl?
· Cé a dháilfidh obair do na tréimhsí sin?
· Cé a chuirfidh na solathairtí a bhfuil gá leo ar fáil don fhoireann sin chun go bhféadfaidís a ndualgais a chomhlíonadh?
· An mbeidh ar an bhfoireann thacaíochta oibriú lasmuigh den am scoile m.sh. tráthnónta na laethanta oscailte, oícheanta ceolchoirmeacha etc?
· Cé a chuirfidh oiliúint ar fáil más gá?
· Ionduchtú – tréimhse phromhaidh?
· Cruinnithe foirne/Laethanta pleanála –   dáileadh tascanna ?
· Maoirseacht an chlóis – ról na foirne tacaíochta agus socruithe dá sosanna féin?
· Forbairt ghairmiúil – ionduchtú agus leanúnach?
· Rannpháirtíocht i saol na scoile – an scóip de... (pleananna oideachais, cruinnithe foirne, rannpháirtíocht sa phleanáil/ag cur pleananna le chéile, curtha ar an eolas faoi phleananna scoile agus a gcur i bhfeidhm m.sh. polasaí maidir le h-úsáid an idirlín, imeachtaí sóisialta...) 

